
Umsögn ríkisskattstjóra um frumvarp til laga um breytiugu á lögum um samvinnufélög, lögum 
um einkahlutafélög, lögum um hlutafélög og lögum um sameignarfélög (viðurlög vegna hlutfalls 
kynja í stjórn) -  56. mál, þskj. 56

Ríkisskattstj óri móttók tölvupóst hinn 26. október 2020 þar sem embættinu var gefmn kostur á því að 
veita umsögn um framangreint þingmál. í frumvarpi þessu er gerð tillaga um heimild til að beita þau 
félög dagsektum sem ekki uppfylla ákvæði viðkomandi laga um hlutfall kynja í stjórn Aður hafði 
ríkisskattstjórí á 149. löggjafarþingi veitt umsögn, dags. 26. nóvember 2018, um sama mál, þá 186. 
þingmál, sem og á 150. löggjafarþingi, dags. 18. október 2019, þá 19. þingmál. Ríkisskattstjóri telur af 
gefnu tilefni rétt að ítreka fyrri athugasemdir og vekja athygli á eftirfarandi atriðum í tengslum við 
frumvarpið eins og það liggur nú fyrir:

I.

Ríkisskattstjóri vill í upphafi taka undir með flutningsmönnum um að framkvæmd breytinga á lögum 
um hlutafélög og einkahlutafélög, sem jjerðar voru með lögum nr, 13/2010, hafí ekki tekist sem skyldi, 
sbr. tölulegar upplýsingar frá Hagstofu Islands, svo sem greinir í athugasemdum með frumvarpinu.

í lögum nr. 2/1995, urn hlutafélög, segir í 1. mgr. 63. gr.:

„ í stjórnum opinberra hlutafélaga og hlutafélaga þar sem starfa fleiri en 50 starfsmenn að 
jafnaði á ársgrundvelli skal hvort kyn eiga fulltrúa í  stjórn þegar stjórn er skipuð þremur 
mönnum og þegar stjórnarmenn erufleiri en þrír í slíkum félögum skal tryggt að hlutfall hvors 
kyns sé ekki lœgra en 40%. “ (auðk. ríkisskattstjóra)

Hafði framkvæmdin verið með þeim hætti að á tilkynningareyðublöðum fyrirtækjaskrár var óskað eftir 
upplýsingum um þann fjölda starfsmanna sem að jajhaði starfa hjá félaginu á árinu. A grundvelli þessara 
upplýsinga hafði fyrirtækjaskrá eftirlit með hiítni við ákvæði laga um lögboðið hlutfall kynja í stjórn.

í nóvember 2018 komst ríkisskattstjóri að þeirri niðurstöðu að Iíklegt mætti telja að skilgreining 
starísmannatjölda við viðmiðið að jafnaði væri algeng ástæða þess aö rangar upplýsingar væru veittar 
til fyrirtækjaskrár. Umræddu tilkynningareyðublaði var því breytt á þann veg að við upplýsingagjöf til 
fyrirtækjaskrár er nú byggt á skilgreiningu í 3. tölul. 2. gr. laga nr. 3/2006, um ársreikninga, þar sem 
segir:

„Ársverk: Jafiigildi vinnuframlags eins manns í fullu starfi í eitt ár. Vinna þeirra sem ekki 
störfuðu allt árið, vinnaþeirra sem voru í hlutastarfl, óháð tímalengd, og vinna árstíðabundinna 
starfsmanna reiknast sem brot a f  ársverki. Til starfsmanna teljast:

a. starfsmenn,
b. eigendur og/eða framkvœmdastjórar sem starfa hjá félaginu

Lærlingar eða iðnnemar sem eru í námi eða starfsþjálfun samkvæmt samningi og starfa ekki 
gegn endurgjaldi teljast ekki til slarfsmanna. Sama á við um starfsmenn sem eru ífæðingarorlofi 
og foreldraorlofi. “

Þannig er fyrirtækjum nú gert að tilgreina fjölda ársverka, sbr. framangreinda skilgreiningu 
ársreikningalaga, og hafa því undanfarið þær upplýsingar verið forsenda nánari skoðunar á 
kynjahlutfalli.

Þegar fyrirtækjaskrá móttekur tilkynningar um breytingu á stjóm félaga er tilkynningin yfírfarin af 
sérfræðingi. Ef umrædd íilkynning uppfyllir ekki skilyrði laga era gerðar athugasemdir við 
tilkynninguna og félaginu gefíð tækifæri til að bæta úr þeim. Ef tilkynning uppfyllir t.a.m. ekki ákvæð 
laganna um kynjakvóta þá er hún ekki skráð i fyrirtækjaskrá nema félagið bæti úr þeim annmörkum.

II.

Ríkisskattstjóri telur þær breytingar sem lagðar eru til með frumvarpi þessu mjög til bóta. Afar 
ákjósanlegt sé að fyrirtækjaskrá hafí skýrar heimildirtil að beita dagsektum þegar félög virða ekki reglur 
um hfutfa.ll kynja í stjóm.

í þessu samhengi skyldi þó rétt að nefna að frá því að frumvarpið var upphaflega lagt fram á 149. 
löggjafarþingi (þá 186. mál) hafa tekið gildi ný lög um skráningu raunverulegra eigenda nr. 82/2019. 
Með þeirn lögum var lögum nr. 17/2003 um fyrirtækjaskrá breytt, m.a. á þann veg að fyrirtækjaskrá 
hefur nú tilteknar heimildir til að beita dagsektum ef ekki eru veittar umbeðnar upplýsingar eða kröfum 
um úrbætur ekki sinnt innan hæfílegs frests. Fyrirtækjaskrá hefur að auki heimild til að beita 
stjómvaldssektum ef ríkisskattstjóra eru ekki veittar þær upplýsingar er fram koma i 4. gr. laga nr. 
17/2003, eða ef aðili veitir rangar eða villandi upplýsingar, og ef ríkisskattstjóra er ekki tilkynnt um 
breytingar er varða skráningu skv. 4. gr. laga nr. 17/2003. I nýjum 10. gr. og 10. gr. a-c í lögum nr. 
17/2003, er því nú skýrt kveðið á um fyrirkomulag beitingar sekta. Telur ríkisskattstjóri afar áríðandi að 
hafíð sé yfir allan vafa hvenær, hvemig og við hvaða aðstæður skuli beita dagsektum. Þá sé jafnframt 
mikilvægt að almennt samræmi sé í ffamkvæmd og álagningu slíkra dagsekta sem í frumvarpinu greinir.

I Ijósi þessa leggur ríkisskattstjóri til að í stað síðasta málsliðar í 1 . -4 .  gr. frumvarpsins komi tilvísun 
um að varðandi álagningu og framkvæmd dagsekta fari samkvæmt 10. gr. og 10. gr. a-c í lögum nr. 
17/2003. Ef svo eigi aö vera þarf þó sérstaklega að hafa í huga að fjárhæðarmismunur er á milli dagsekta 
sam kvæ m t 1-4. gr. frumvarpsins og 10. gr. og 10. gr. a í lögum nr. 17/2003 og þyrfti því að útfæra það 
með fullnægjandi hætti.

Að öðru leyti en að framan greinir gerir ríkisskattstjóri ekki athugasemdir við frumvarp þetta.

Virðingarfyllst, 
f.h. ríkisskattstjóra f

Edda Símonardóttir '  M atthildur Magnúsdóttir

